
Slem slem bah mynshuwa, U Blei u 
la phah ïa u angel Gabriel sha ka 
theisotti kaba kyrteng “ka Mari”. 
U la ong ha ka, “Phan sa kha khun 
shynrang bad khot kyrteng ïa 
u, ‘U Jisu’. Yn khot ïa u, ‘U 

Khun jong Uba 
Hakhlieh Tam 
Eh’. Un synshar 

shaduh 
bymjukut.”



“Kumno kane ka lah ban long?” kane 
ka theisotti kaba sngewkyndit ka 
la kylli. “Ngam pat shym la thiah 
lem bad uno uno u briew.” U 
angel u la ïathuh ha ka Mari 
ba i khunlung in wan 
na U Blei. Yn ym 
don u kpa ba 
kynja briew.



Nangta, U angel u la ïathuh ha ka Mari 
ba ka kur jong ka, ka Elisabet ka la pun 
khun ha ki sngi ka jinglong 
tymmen jong ka. Kane 
ruh ka la long ka 
kambah. Ym slem 
hadien kata, ka Mari 
ka la leit jngoh ïa ka 
Elisabet. Baroh ar 
ngut ki la ïaroh 
lang ïa U Blei.



Ka Mari ka la ïatehktien 
ban shongkurim bad u 
briew uba kyrteng, “u 
Joseph”. U Joseph u la 
sngewsih haba u la tip 
ba ka Mari ka la jan 
ïoh khunlung. U la 
pyrkhat ba imat 
ba don uwei pat u 
briew uba dei u kpa 
jong ita i khunlung.



Ha ka jingphohsniew, u angel 
jong U Blei u la ïathuh ha u 
Joseph ba ine i khunlung i dei U 
Khun jong U Blei. U Joseph u la 
dei ban ïarap ïa ka Mari ban 
khmih bad sumar ïa U Jisu.



U Joseph u la shaniah bad u la kohnguh ïa U Blei. U 
la kohnguh ruh ïa ki aiñ jong ka ri. Namar kane ka 
aiñ bathymmai, ma u bad 
ka Mari ki la mih ban leit 
sha la ka shnong, 
ka Bethlehem, 

ban siew ïa la ki khajna.



Ka Mari ka jan ka por 
ban kha khunlung. 
Hynrei, U Joseph um 
shym shem kamra 
hangno hangno. 
Baroh ki ïingbasa 
ki la dap lut.



U Joseph ha kaba khatduh u shem ïa ka sem mrad. 
Dei hangta ba la kha ïa i khunlung Jisu. Ka kmie jong 
U ka la pynthiah ïa U hapoh ka 
shyngoid, ka jaka ha kaba la 
ju buh ïa ka 
jingbam ïa 
ki mrad.



Hangta hajan, ki nongap langbrot ki ap sumar ïa ki 
langbrot kiba ïohthiah. U angel jong 
U Blei u la mihpaw bad u la ïathuh 

ha ki, ïa 
ka khubor 
baphylla.



“Ha kane ka sngi la kha ha phi ha ka shnong u Dabid 
ïa U Nongpynim, Uba long U Khrist uba U 
Trai. Phin shem ïa u khunlung ba la 

pynthiah 
hapoh ka 
shyngoid.”



Kynsan kynsan, la mihpaw shibun ki angel ha ki 
jaiñ phyrnai, ki da ïaroh ïa U Blei bad u 
ki ong, “Ka burom ïa U Blei ha kiba 

jrong tam 
eh bad

ka jingsuk ha 
ka pyrthei, ka 
jingsngewbha 

eh ïa ki briew.”



Ki nongap langbrot ki la pynstet ban leit 
sha Bethlehem. Hadien ba ki ïohi ïa u 
khunlung, ki la ïathuh ïa baroh ba ki 
ïakynduh shaphang kaei ba ki angel ki la 

lah ong shaphang U Jisu.



Hadien sawphew sngi, 
u Joseph bad ka Mari 
ki la leit lam ïa U Jisu 
sha ka templ ha 
Jerusalem. La don u 
briew uba kyrteng “u 
Simeon” uba la ïaroh 
ïa U Blei na ka bynta 
u khunlung, katba ka 
Anna kaba la tymmen, 
kaba long kawei pat 
ka shakri jong U Trai, 
ka la ainguh.



Baroh ar ngut ki la 
tip ba U Jisu u long 
U Khun U Blei, u 
Nongpynim uba la 
kular. U Joseph u la 
ai jingkñia ar tylli ki 
lyngdkhur. Kane ka 
dei ka jingainguh ïa 
kaba ka aiñ U Blei ka 
la ong ba ki briew 
baduk ki dei ban 
wallam haba ki wan 
lam ïa i khun ba dang 
kha shen sha U Trai.



Hadien katto 
katne por, u khlur 
bakyrpang u 
la ïalam ïa ki 
Riewstad 
na ka

Ri Mihngi sha Jerusalem. 
“Hangno uta uba la dang 
kha shen U Syiem ki 
Jiw?” ki la kylli. “Ngi 
kwah ban mane ïa u.”



U Syiem Herod u la 
ïohsngew shaphang ki 
Riewstad. Ha ka 
jingkhuslai, u la kyrpad 
ïa ki ba kin ïathuh ïa u 
haba ki la shem ïa U 
Jisu. “Nga ruh nga 
kwah ban mane ïa U,” u 
Herod u la ong. Hynrei, 
u la shu lamler. U 
Herod u la 
kwah ban 
pynïap ïa 
U Jisu.



U khlur u la ïalam ïa ki Riewstad sha ka 
ïing ha kaba ka Mari bad u Joseph ki la 
shong la sah bad u khunlung. Ki 
la dem khohsiew haba ki mane, 
kine, ki la ai ïa U Jisu ki jingai 
bakordor tam da ka ksiar, ka 

jingiwbih bad 
ka mirr de.



U Blei u la maham ïa ki 
Riewstad ban leit phai jar jar 
sha la ïing.  U Herod u la khih 
bitar shla.  U la kut jingmut 
ban pynïap ïa U Jisu.  Une u 
nongsynshar bymman u la pynïap 
lut ïa ki khunlung shynrang kiba 

hapoh ar 
snem 

ha Bethlehem.



Pynban, u Herod um shym la 
lah ban pynmynsaw ïa U Khun 
jong U Blei! Haba la maham 
ha ka jingphohsniew, u 
Joseph u la shim ïa ka 
Mari bad ïa U Jisu sha 
ka jaka bashngain 
ha Ijipt.



Haba u Herod u la 
ïap, u Joseph u la 
wallam pat ïa ka 
Mari bad U Jisu 
na Ijipt. 

Ki la shong la sah ha ka 
nongrit kaba kyrteng “ka Nasaret”, 
kaba hajan ka duriaw Galilaïa.



Ka jingkha ïa U Jisu

Ka jingïathuhkhana na Ka Ktien U Blei, ka Baibl,

la shem ha

Mathaïos 1-2, Loukas 1-2

“Ka jingrung Ki Ktien jong Me ka ai jingshai.”
Salm 119:130



Ka Bakut



Kane ka jingïathuhkhana na ka Baibl ka ïathuh ha ngi shaphang U Blei 
jong ngi U baphylla, uba la thaw ïa ngi bad uba kwah ïa phi ban ithuh ïa U.

U Blei u tip ba ngi la leh ïa kiei kiei ki basniew, kiba U khot “Ka Pop”. 
Ka jingpynshitom ïa ka pop ka dei ka jingïap, hynrei, U Blei u ieit ïa phi 

haduh katta katta, ha kaba U la phah ïa la U Khun ba tang marwei jong U, 
U Jisu keiñ, ban shahïap halor Ka Diengphna bad ban shah pynshitom na 
ka bynta ki pop jong phi.  Nangta pat, U Jisu u la mihpat bad U la kiew 
noh sha Bneng! Lada phi ngeit ha U Jisu bad kyrpad ïa U ban map ïa ki 

pop jong phi, Un leh kumta! Un wan bad shong hapoh jong phi 
mynta, bad phin ïai im junom bad U.

Lada phi ngeit ba kane ka dei ka jingshisha, ong ïa kane ha U Blei:
Jisu baieit, nga ngeit ba me long U Blei, bad ba me la wan long briew ban 

ïap na ka bynta ki pop jong nga, bad mynta me im pat. Sngewbha wan 
hapoh ka jingim jong nga bad to map ïa ki pop jong nga, khnang ba ngan 

lah ban ïoh mynta ka jingim bathymmai, bad kumta ha kawei ka sngi ngan 
sa ïoh leit bad long lem bad me junom. To ïarap ïa nga ba ngan lah ban 

kohnguh ïa me bad ban im na ka bynta jong me kum i khun jong me. Amen.

Pule ïa ka Baibl bad ïakren bad U Blei man la ka sngi! Ïoan. 3:16

